
 

 

MINISTARSTVO UNUTRAŠNJIH POSLOVA KANTONA SARAJEVO 

 

Predmet: Zastupnička inicijativa – 30. radna sjednica SKS 

Podnosim zastupničku inicijativu prema Ministarstvu unutrašnjih poslova 
Kantona Sarajevo  radi hitnog utvrđivanje odgovornosti i provođenje nadzora 
nad radom institucija povodom slučaja femicida i brutalnog ubistva naše 
sugrađanke Elme Godinjak. 
Očekujem izradu detaljne analize o primjeni federalnih propisa, s posebnim 
fokusom na procedure procjene sigurnosnog rizika od počinioca,  
način na koji su provedene mjera zabrane prilaska, kao i analizu 
neprimjenjivanja mjera elektronskog nadzora (elektronskih narukvica) shodno 
važećim zakonskim okvirima. 
Tražim da se izvrši analiza i utvrdi  odgovornost pravnog lica (zaštitarske 
agencije) u pogledu  procedure posjedovanja i iznošenja vatrenog oružja van 
dužnosti. 
 
 
 OBRAZLOŽENJE 
Društvo koje toleriše i njeguje nasilje u različitim formama, te sistemski 
ignoriše pozitivne zakonske propise, direktno potiče obrasce koji eskaliraju u 
femicid. Posljednji tragični slučaj svirepog ubistva mlade žene Elme Godinjak 
Prusac predstavlja potpuni krah institucija sistema i otvara pitanje apsolutne 
institucionalne odgovornosti. 
 
Iz dostupnih informacija i javno dostupnih podataka vidno je da je žrtva tražila 
institucionalnu zaštitu koja joj nije pružena. Postavlja se ključno pitanje: Zašto 
izrečene mjere zaštite nisu implementirane shodno  zakonu, te zašto nije 
izvršena adekvatna procjena rizika koja bi garantovala sigurnost žrtve? 
U kontekstu institucionalne i profesionalne odgovornosti nadležnih institucija  
neophodno je utvrditi i odgovornost poslodavca i sigurnosnih protokola. 
 Da li je zaštitarska agencija u kojoj je počinilac bio zaposlen bila upoznata s 
činjenicom da je isti predmet postupka zbog zabrane prilaska drugoj osobi? 
Na koji način je omogućeno iznošenje i neovlašteno korištenje službenog 
naoružanja izvan radnog vremena? 
 
Članovi Zakona o zaštiti od nasilja u porodici i nasilja prema ženama FBiH (Sl. 
novine FBiH, br. 19/25) propisuju obaveznu upotrebu elektronskog nadzora 
(narukvica) u svrhu dvadesetčetveročasovnog praćenja kretanja počinilaca i 
sprečavanja kršenja mjera zabrane. Zakon također predviđa mogućnost da 
policijski službenici samostalno i direktno izreknu zaštitne mjere u trajanju do 
48 sati prije pokretanja sudskog postupka. 
 



Ovakav propust u primjeni zakonskih odredbi ne predstavlja samo 
administrativnu grešku, već direktno ugrožavanje ljudskih života. 
Podsjećam da efikasna prevencija femicida nije stvar diskrecione odluke, već 
zakonska i moralna obaveza svih institucija. Od nadležnih organa očekujem 
pismeni izvještaj i analizu postupanja u ovom predmetu kao i adekvatne 
sankcije za odgovorne. 

